PÁIPÉAR 1 – AN GHNÉ PHRAITICIÚIL  – MÚINEADH NA GAEILGE
AN CHUAIRT SCOILE AGUS AN CHOMHAD DO MHÚINEADH NA GAEILGE
Déantar an Ghné Phraiticiúil de Mhúineadh na Gaeilge, ar Pháipéar 1, a thástáil i seomra ranga an Iarrthóra. 

A.  An Chuairt Scoile

· Faigheann gach Iarrthóir cuairt amháin ó Scrúdaitheoir ó Choláiste Mhuire Marino, ag am a 
shocrófar 
roimh ré.

· Sa chás go bhfuil Roinn C de Pháipéar 2, i.e. ‘Teanga agus Cultúr’, le comhlíonadh ag an Iarrthóir, 
freisin, déanfar an Ghné Phraiticiúil de Mhúineadh na Gaeilge agus ‘Teanga agus Cultúr’ a thástáil 
ar an lá céanna.

· Bíonn ar an Iarrthóir ceacht Gaeilge amháin a mhúineadh don Scrúdaitheoir.  

· Bíonn sé de chead ag Iarrthóir, ceacht a mhúineadh, atá múinte  cheana féin aige/aici sa tréimhse 
thrí seachtaine roimhe sin.

· Mura mbíonn a rang féin ag an Iarrthóir, is ar an  Iarrthóir a bhíonn an dualgas na socruithe cuí a 
dhéanamh sa scoil, a chuirfidh ar chumas an Iarrthóra an Ghné Phraiticiúil de Mhúineadh na 
Gaeilge 
a 
chomhlíonadh go sásúil.

· Don ghné seo den Scrúdú, bíonn ar an Iarrthóir na rudaí seo a leanas a dhéanamh:

· Scéim Bhliana don Rang

· Scéim Sheachtaine( don tseachtain a bhíonn i gceist amháin)

· Ceacht Gaeilge a scríobh

· An Ceacht Gaeilge céanna a mhúineadh.

· Má bhíonn níos mó ná rang amháin i seomra ranga an Iarrthóra, bíonn ar an Iarrthóir é sin a aithint i ngach gné den  phleanáil agus sa mhúineadh.  B’fhéidir go dtógfadh an tIarrthóir na páistí go léir sa seomra mar ghrúpa amháin nó b’fhéidir go mbeadh obair ghrúpa i gceist.
· Bíonn a fhios ag an Iarrthóir, cén dáta agus cén t-am a thiocfaidh an Scrúdaitheoir.  Tugtar an t-eolas sin don Iarrthóir, ar a laghad, trí seachtaine roimh an gCuairt Scoile.

· Nuair a thagann an Scrúdaitheoir isteach i seomra ranga an Iarrthóra, tugann an tIarrthóir an Comhad do Mhúineadh na Gaeilge don Scrúdaitheoir. Lorgaíonn an Scrúdaitheoir deimhniú gur leis an Iarrthóir, agus leis an Iarrthóir amháin, an obair atá sa Chomhad.   Sa Chomhad, bíonn cóip den Scéim Bhliana, den Scéim Sheachtaine agus den Cheacht.  Coinníonn an Scrúdaitheoir an Comhad seo.  Múineann an tIarrthóir an ceacht.  Féachann an Scrúdaitheoir ar an Iarrthóir ag múineadh agus léann an Scrúdaitheoir an Comhad do Mhúineadh na Gaeilge ag an am céanna.  Caithfidh an ceacht dul ar aghaidh ar feadh  35 nóiméad,  ar a laghad, agus gan a bheith níos faide ná 50 nóiméad.  Ag deireadh an cheachta, labhraíonn an Scrúdaitheoir agus an tIarrthóir lena chéile faoin gceacht.  Ní thugann an Scrúdaitheoir le fios don Iarrthóir, ar an lá, conas a d’éirigh leis an Iarrthóir.  Is tar éis na cuairte a bhronnann an Scrúdaitheoir marcanna ar an Iarrthóir.

· Is é seo a leanas an córas marcála:

· An Scéim Bhliana – 

3 marc

· An Scéim Sheachtaine – 
3 marc

· An Ceacht Scríofa – 

3 marc

· Múineadh an Cheachta – 
6 marc

· Iomlán – 


15 marc     

· Caithfear gach cuid den Ghné Phraiticiúil de Mhúineadh na Gaeilge a chomhlíonadh.  Má fhágann an tIarrthóir aon chuid amach, ní bhíonn sé de chead ag an Scrúdaitheoir aon mharcanna a bhronnadh ar an Iarrthóir.

· Má úsáideann an tIarrthóir aon Bhéarla agus é/í ag múineadh an cheachta, ní bhíonn sé de chead ag  an Scrúdaitheoir  marc níos airde ná 2.5 as 6 (ie 40%) a bhronnadh ar an Iarrthóir do mhúineadh an cheachta.

· Má theipeann ar Iarrthóir sa Ghné Phraiticiúil de Mhúineadh na Gaeilge, is féidir leis an Iarrthóir fós, pas a fháil i  bPáipéar 1.

· Má theipeann ar Iarrthóir i bPáipéar 1, bíonn deis ag an Iarrthóir atriail a dhéanamh sa Pháipéar sin,. Má bhaineann Iarrthóir amach pas sa Ghné Phraiticiúil beidh rogha ag Iarrthóir an Ghné Phraiticiúil de Mhúineadh na Gaeilge a dhéanamh arís nó an marc a fuair sé/sí a iompar ar aghaidh go dtí an atriail. Má theipeann ar Iarrthóir sa Ghné Phraiticiúil beidh air/uirthí an Ghné Phraiticiúil a dhéanamh arís don atriail. 
B. An Comhad Do Mhúineadh na Gaeilge

· Sula dtugann an tIarrthóir faoi aon ghné den ullmhúchán, tá sé an-tábhachtach go gcuireann an tIarrthóir eolas ar a bhfuil i gCuraclam na Gaeilge agus ar an ábhar foghlama ar Mhúineadh na Gaeilge, in Cóir Ghaoithe.  

· Tá sé riachtanach cloí leis na treoirlínte a thugtar anseo thíos, maidir le leagan amach na scéimeanna agus an cheachta de, agus na hEiseamláirí a thugtar a leanúint. Tabhair faoi deara go gcuirtear dhá chomhad eiseamláireacha ar fáil sa chuid seo de Cóir Ghaoithe. Tá an chéad cheann oiriúnach d’Iarrthóirí a bhfuil Naíonáin Shóisearacha, Naíonáin Shinsearacha nó Rang 1 acu. Tá an dara ceann oiriúnach d’Iarrthóirí a bhfuil Rang 2, Rang 3, Rang 4, Rang 5 nó Rang 6 acu.
· Moltar d’Iarrthóirí an-úsáid a bhaint as na hEiseamláirí a thugtar anseo ach níl sé de chead ag an Iarrthóir aon scéim ná ceacht a thugtar in Cóir Ghaoithe a chóipeáil, focal ar fhocal.

· Caithfidh gach gné den ullmhúchán a bheith de réir phrionsabail Churaclam na Gaeilge agus oiriúnach don rang/do na ranganna atá ag an Iarrthóir.

· Tá sé an-tábhachtach go bhfuil sé le feiceáil go bhfuil ceangal idir an Ceacht agus an Scéim Sheachtaine (bí cúramach maidir le teidil agus dátaí ceachtanna) agus go mbaineann an dá cheann acu leis an Scéim Bhliana.
Cur i láthair an Chomhaid

· Caithfidh gach gné de chur i láthair an Chomhaid a bheith gairmiúil.  Caithfidh na scéimeanna agus an ceacht a bheith ceart ó thaobh na modheolaíochta de, a bheith clóbhuailte, agus, ó thaobh na Gaeilge de, cruinn. 
Seo na treoirlínte a gcaithfear cloí leo:
· Úsáid comhad den chineál sa ghrianghraf seo.  Caithfidh an clúdach tosaigh a bheith trédhearcach (transparent).  Ní ghlacfar le ‘Ringbinder’.  Ná húsáid ‘plastic pockets’ sa chomhad.




  

  


· Ceithre chuid a bheidh sa Chomhad:

(i) Beidh an chéad leathanach sa Chomhad do Mhúineadh na Gaeilge ar aon dul leis an gcéad leathanach sna hEiseamláirí.  Is féidir cóip ghlan den cheann a oireann duit a íoslódáil ó shuíomh idirlín Choláiste Mhuire Marino. (www.ilrweb.ie).  Líonfaidh an tIarrthóir an leathanach sin isteach agus síneoidh sé/sí é.

(ii) An Scéim Bhliana (idir trí agus cúig leathanach, lean na fotheidil go léir atá san Eiseamláir chuí).

(iii) An Scéim Sheachtaine (leathanach amháin, is féidir múnla i.e. template, a íoslódáil ó shuíomh idirlín Choláiste Mhuire Marino). Lean na fotheidil go léir. Úsáid ‘bullet pointing’.
(iv) An Ceacht ( idir leathanach go leith agus dhá leathanach,  is féidir múnla i.e. template, a íoslódáil ó shuíomh idirlín Choláiste Mhuire Marino). Scríobh do cheacht san Aimsir Fháistineach. Cuir isteach samplaí de cheisteanna an mhúinteora agus d’fhreagraí na bpáistí.
